
Vegn ina nova «Guerra da la Crim»?

Per la marina russa dal Mar nair

DA GUIU SOBIELA-CAANITZ

M Ina da las vias principalas da «la
veja Turiny», tranter la Porta Susa ed
il Museum d’artigliaria, ha num «Via
Cernaia». Era quest num geografic fa
endament ina battaglia da l'istorgia
piemuntaisa. In lexicon talian declera:
«Flum da la Crim (43 km), (...) ha da
ses num ad ina battaglia sanguinusa da
la Guerra da la Crim, cur che 'armada
franzosa ed in'unitad da ‘bersaglieri’
piemuntais han battl 'armada russa
(16 d’avust 1855)» (1). Quai era ina
giada. Ils schuldads «Alpini» piemun-
tais e d’autras valladas han pers en
Ucraina, tranter 1941 e 1943, usché
blers giuvens ch’ins na vegniss betg en-
dament da commemorar lezza «guerra
da Mussolini» — ubain mo per suspirar:
«Mai plil» Ins sa dumonda perencunter
sch’in schef «providenzial» d’oz, suen-
ter il success global da sia olimpiada a
Sotschi, n’haja betg mustgas d’instra-
dar ina nova Guerra da la Crim.

Il pievel tatar
Ma tge san ins insumma da lezza pen-
insla? Lemprim lain nus consultar
inovra publitgada il 1896, pia 41
onns suenter la battaglia surmenziuna-
da, il tom 10 da «Meyers Konversa-
tions-Lexikon»  sut il
«Krim»: «Cun sia vegetaziun subtropi-
ca porscha quella regiun deliziusa la va-
riaziun la pli multifara da villas, fortez-
zas e ruinas da la preistorgia, da clau-
stras e moscheas tataras, da bels ierts e
vignas e da stupents ierts d’ulivas (...).
Guauds da ruvers, da faus, da tieus e da
lareschs cuvernan ils culms; giusum
creschan plantas d’arbajas, cipressas e

fighers (...). Products principals da la

chavazzin

Crim en grauns, panitscha, tubac, in
vin excellent e tutta sort fritga squisita
(...). 1237 én ils Tatars penetrads en il
pajais ¢ 'han numna ‘Crim’ (‘fortez-
z). Ils Venezians han martgadd cun
els, ma én vegnids stgatschads dals Ge-
nuais; lezs han monopolisa il commer-
zi cun la Crim per duatschient onns
(...). IIs Tircs als han stgatschads en la
segunda mesadad dal 15avel tschienta-
ner» (p. 728). Ils Tatars da la Crim én
penetrads pliras giadas en Russia. «Ils
Russ als han battids grevamain il 1744
ed han annectala Crimil 1783.111790
én var 300 000 Tatars emigrads en
I'Imperi osmanic. Durant la Guerra da
la Crim (1854-1855) (...) han ins per-
sequitd puspé ils Tatars, suspectads da
simpatia per la Tirchia; in decret als ha
obligads da bandunar la riva per la re-
troterra. Tranter 1860 e 1862 ¢n passa
200 000 Tatars emigrads (...). Il 1944
han ins accusa l'entira populaziun ta-
tara da collavuraziun cun ils Tudestgs;
ins I'ha deportada en I’Asia centrala»
(2). Lorientalist Wolfgang Giinter
Lerch scriva en la «Frankfurter Allge-
meine» (FAZ) dals 28 da favrer 2014:
«Ils Tatars han dastga turnar en Crim
pir en ils onns otganta (...). Lur lingua
¢ stretgamain parenta cun il tirc da Tir-
chia; per Tircs d’Istanbul u d’Ankara
&si bler pli lev d’encleger in Tatar da la
Crim ch’in Usbec u in Casac (...). IIs
Russ resguardavan ils Tatars da la
Crim, sco dal reminent ils pievels isla-
mics dal Caucasus, sco esters e perfin
exotics. Durant il 19avel tschientaner
han adina dapli umans russ profita da
la riva da la Crim per lur vacanzas da
stad. Scripturs sco Anton [Pavlovitsch]
Tschehov e Lev [Nicolajevitsch cont]
Tolstoj (...) han fatg vacanzas 1a (...).

Ins enconuscha cunzunt la poesia
d’Alexander [Serghejevitsch] Puschkin
‘La funtauna siglinta da Batschisaraj’.
Batschisaraj (‘palaz cun iert’) ¢ la cha-
pitala tradiziunala dals Tatars da la
Crim (...). Suenter 1988 avevan ils var
280 000 Tatars onns a la lunga gronda
fadia da s’adattar, perquai che Moscau
gidava strusch. Senza il sustegn da
cumpatriots en Tirchia u en lexil eu-
ropeic avessan bleras famiglias tataras
stul renunziar (...). Oz speran ils Tatars
da la Crim ch’in’Ucraina democratisa-
da als dettia dapli dretgs ed als gidia a
dar nova vita a lur cultura» (p. 12). 11
tatar da la Crim & renconuschi en Ru-
menia sco lingua da la minoritad tatara

asid dal delta dal Danubi (Dobrogea).

Per «proteger la populaziun»
da I’'Ucraina

11 russ ha remplazza il tatar sco lingua
da la maioritad en la Crim. Questa
(strusch 2 milliuns olmas), cun sia cha-
pitala Simferopol (335 000 olmas), fa-
scheva part da la republica sovietica
ucranaisa ed & perquai oz ina regiun
autonoma aifer 'Ucraina. «67% da sia
populaziun ¢ russa, 7% tatara e mo
26% ucranaisa (...). La Russia ha em-
permess da na pretender nagin territo-
ri da 'Ucraina, la quala da sia vart 'ha
da en locaziun (...) enfin a 'onn 2042
il port da Sevastopol, basa da la flotta
russa en il Mar nair» (3). President
Vladimir Vladimirovitsch Putin vul
ina colliaziun maritima directa cun ses
collega da Damascus Baschar al-Assad
tras il port sirian da Tartus. Ma ils
schabetgs da favrer 2014 a Kiev han
stimula Vladimir Constantinov, presi-
dent dal soviet da la Crim, a far ina vi-
sita a la Duma (il parlament russ) a

Moscau, nua ch’el ha rapporta, cuntra-
ri a la vardad, che Kiev saja «occupa
d’ina armada estra da var 5000 umens»
e che la Russia duaja «proteger
I'Ucraina («FAZ» dals 21 da favrer, p.
2). Durant ils dis suandants han millis
schuldads senza ensaina — vairamain
russ — occupa la peninsla e schizunt il
soviet regiunal a Simferopol. «La Rus-
sia controllescha gia la Crim» («NZZ»
dals 4 da mars, p. 1). Lemprim da mars
ha il parlament federal russ lubi a Pu-
tin d’intervegnir en la Crim «per pro-
teger la populaziun russa»; lez ha pre-
cisa ch’el veglia actuar en ils interess da
la Russia e dals umans russofons en
Ucraina, pia betg mo enla Crim. Il nov
primminister Serghej Axionov (Simfe-
ropol), elegi d’in «soviet controlla da
milizas armadas senza segn d’enconu-
schientscha» («NZZ» dals 4 da mars,
p- 2), ha annunzia ina votaziun popu-
lara davart il futur da la peninsla per
ils 30 da mars. Ina tala, arranschada se-
gund reglas democraticas, fiss tuttafatg
legitima, damai che la Crim exista gia
legalmain sco republica autonoma;
I'occupaziun da territoris ucranais per-
encunter violescha cleramain il dretg
internaziunal. Putin, suenter il success
da sia olimpiada, ha pers il senn da la
mesira e patescha da quai ch’ils Greces
da I'antica numnavan «hybris» («arro-
ganza», «luschezza», «superbia»). Li-
storgia enconuscha precedents, per
exempel Napoleun (1769-1821) e
Hitler (1889-1945); 'emprim han
ferma ils alliads, cunzunt zar Alexi
(1777-1825) che ha mana ses Cosacs
enfin a Paris (v. La Quotidiana dals 16
da november 2010), ed il segund han
ferma auters alliads, tranter lezs in se-
gund malsaun da «hybris»: Stalin

(1879-1953). «The Economist» (Lon-
dra) dals 22 da favrer 2014, sut la lin-
gia grossa: «Putin’s inferno», punctue-
scha: «Putin resguarda I'Ucraina sco
part integrala da la zona d’influenza
russa (p. 7). Quai san ins gia daditg.
Da fanadur 2013 a Kiev ha'l referi ad
ina dieta davart la cultura cristiana or-
todoxa da 'Ucraina: «Cun quella oc-
casiun ha'l fatg endament I'unitad spi-
rituala fundada dal principadi medie-
val da Kiev tranter ils pievels slavs da
lost, il russ, 'ucranais ed il bieloruss,
intimond a 'Ucraina, en num da lezza
ierta istorica, d’aderir a’uniun da dua-
na cun Russ, Bieloruss e Casacs, empé
da suttascriver il patg cun 'Uniun eu-
ropeica» (4). Lannexiun da la Crim
fiss pia la vendetga da Putin per la nova
orientaziun europeica da I'Ucraina.
President federal Didier Burkhalter,
parsura da I'Organisaziun per segirtad
e cooperaziun en Europa, ha gist num-
naambassadur Tim Guldimann delega
spezial en Ucraina. Lez veteran da la
diplomazia svizra en Tschetschenia,
Iran ed auters pajais sa fitg bain russ ed
¢ segir il mediatur ideal per ina tala in-
cumbensa. Ils set pajais dal «G7» han
reagl a moda inditgada mettend en du-
monda lur collavuraziun cun la Russia.
Co va quai vinavant ?

